
ਏਧਰ ਤੇਗ਼ ਅਮੀਰੀ ਚਮਕੀ ।

ਓਧਰ ਤੇਗ਼ ਫਕੀਰੀ ਚਮਕੀ ।



ਭਗਤੀ ਵਾਲੀ ਤੇਗ਼ ਪਿਆਰੀ ।

ਓਦੋਂ ਵੀ ਨਾ ਹੈਸੀ ਹਾਰੀ ।



ਐਸੇ ਸੁੰਦਰ ਜੌਹਰ ਵਖਾਏ ।

ਕੋਮਲ ਦੇਹ ਤੇ ਛਾਲੇ ਪਾਏ ।



ਤੇਗ਼ ਫਕੀਰੀ ਵਾਲੀ ਭਾਵੇਂ ।

ਹੱਥ ਵਖਾਏ ਡਾਢੇ ਸਾਵੇਂ ।



ਪਰ ਕੁਦਰਤ ਦੇ ਮਨ ਵਿਚ ਆਯਾ ।

ਜ਼ਾਲਮ ਲੋਕਾਂ ਜ਼ੁਲਮ ਕਮਾਯਾ ।



ਘੱਲਾਂ ਉਹ ਅਵਤਾਰ ਪਿਆਰਾ ।

ਦੱਸੇ ਜਿਹੜਾ ਰਾਹ ਨਿਆਰਾ ।



ਹਰ ਨੂੰ ਵੇਖੇ ਇੱਕੋ ਅੱਖੇ ।

ਮੁਕਤੀ ਸ਼ਕਤੀ ਦੋਵੇਂ ਰੱਖੇ ।



ਦੱਸੇ ਜਿਹੜਾ ਜ਼ਿੰਦਾ ਰਹਿਣਾ ।

ਦੁਨੀਆਂ ਦੇ ਵਿਚ ਸਾਵੇਂ ਬਹਿਣਾ ।



ਭਗਤੀ ਦੇ ਵਿਚ ਜਿਊਂਦੇ ਮਰਨਾ ।

ਸੋਧੇ ਵਿੰਗੇ ਦੁਨੀਆਂ ਦਾਰਾਂ ।

ਜਿਹੜਾ ਰੱਖੇ ਦੋ ਤਲਵਾਰਾਂ ।



ਭਗਤੀ ਦੀ ਉਹ ਸ਼ਾਨ ਵਖਾਵੇ ।

ਬੰਦੀ ਛੋੜ ਹਮੇਸ਼ ਸਦਾਵੇ ।

